
Rome,29 mars 1616. &Bellarmin à Jean de Letmiehostomskì. 
__________________________________

/ Illustrìssime Domine Palatine. Literae Illustrìssìmae D.V. cum 
adjuncto pio ac pretioso munusculo me sìmul,et laetìficaverunt, et 
contristarunt. Laetìficaverunt ex vìsitatìone tanti Principia, in 
quo non minus lucet pietas,quam nobìlitas. Sed valde contristave- 

jTrunt, quod ex iìs literis intellexi,me plurìs fieri ab hominibusm, 
quam revera sim apud Deum: vere enìm, ut S.Franciscus dìcere sole- 
bat, tantus est unusquìsque, quantus est apud Deum, non major,aut 
minor. Oret ìgitur Domìnus meus Palatinus Deum nostrum, ut mìserea- 
tur meì, et per gratìam suam talem effìcìat, qualem non pauci viri 

/^boni me esse sìbi persuadent. Libellus ìlle meus, praeter omne me- 
ritum 3uum,et praeter omnem spem meam, gratus fuìt omnibus Ecclesì- 
ae Sanctae fìlìis; utinam etiam utilitatìs aliquid pariat. Edidi 
bis diebus alium libellum, quasi Benjamìnì fratrem, de aeterna fe­
licitate Sanctorum: exemplum unum mìttam Illustrìssìmae D.Vestrae 

/Tper Patrav Nìcolaum Lancicium. Scio munusculum meum non posse com­
paraci cum Rosario,et cordìbus e succino pretioso, quae ad me misit 
Illustrissima D.Vestra; sed lìbenter patìor,me superarì, ut locus 
sit actìoni gratìarum, quas ex animo ago Illustrìssìmae D.Vestrae, 
cui precor à Deo prosperìtatem in hoc saeculo, et felìcìtatem ae- 

-^^ternam in futuro. Datum Romae dìe 29.Martìì.16l6.
Illustrìssìmae Domìnationis vestrae

Addìctìssìmus atque ad omne obsequìum paratissìmus

Epist.famil. CXXII. - Volumen Jurium fol.52^


